
Ábhar: Tuairim maidir le tograí ó Pharlaimint na hEorpa chun na Conarthaí a leasú 
(2022/2051(INL))

A Chathaoirligh, a chara,

Faoin nós imeachta dá dtagraítear thuas, iarradh ar an gCoiste um Fhostaíocht agus um 
Ghnóthaí Sóisialta tuairim a chur faoi bhráid do choiste. Ag an gcruinniú a bhí aige an 
12 Iúil 2022, chinn an coiste an tuairim a sheoladh i bhfoirm litreach.

Rinne an Coiste um Fhostaíocht agus um Ghnóthaí Sóisialta breithniú ar an ábhar ag an 
gcruinniú a bhí aige an 30 Samhain 2022. Ag an gcruinniú sin, chinn sé a iarraidh ar an 
gCoiste um Ghnóthaí Bunreachtúla, mar an coiste atá freagrach, na moltaí seo a leanas a 
ionchorprú ina thairiscint i gcomhair rúin:

Le dea-mhéin,

Dragoş Pîslaru

MOLTAÍ

1. Chun Eoraip shóisialta a chur i gcrích, agus i bhfianaise na gceachtanna a foghlaimíodh 
ó ghéarchéimeanna a bhí ann le déanaí, lena n-áirítear an phaindéim agus ionradh na 
Rúise ar an Úcráin, chomh maith lena dtionchar ar chórais eacnamaíocha agus 
leasa/shóisialta na hEorpa, agus na dúshláin atá romhainn chun na leibhéil cosanta 
sóisialaí is airde san aistriú glas agus san aistriú digiteach a áirithiú, is gá Eoraip 
inbhuanaithe, chothrom agus chuimsitheach a áirithiú ina ndéantar cearta sóisialta a 
chosaint agus a choimirciú ina n-iomláine, ar a laghad ar an leibhéal céanna le saoirsí 
eacnamaíocha, lena n-áirítear trí athbhreithniú a dhéanamh ar an gcreat rialachais atá 
ann faoi láthair agus machnamh a dhéanamh ar chonradh sóisialta na hEorpa a 
athnuachan. Mar a léiríodh i gconclúidí mheithleacha na Comhdhála, is gá don Aontas1 
aistriú i dtreo samhail fáis inbhuanaithe, chuimsitheach agus athléimneach, agus aird ar 
leith á tabhairt ar fhiontair bheaga agus mheánmhéide agus ar sheiceálacha iomaíochais, 
agus freisin chun infheistíochtaí atá dírithe ar an todhchaí agus ar na haistrithe córa, 
glasa agus digiteacha a chur chun cinn2.

Mar a leagadh amach cheana féin i rúin ó Pharlaimint na hEorpa roimhe seo, ba cheart 
go n-áireofaí an méid seo a leanas ar na huirlisí chuige sin:

- Colún Eorpach na gCeart Sóisialta a chomhtháthú sna Conarthaí agus é a chur chun 
feidhme go hiomlán, mar aon le Spriocanna Porto3;

- dul chun cinn sóisialta a ionchorprú in Airteagal 9 CFAE4, nasctha le Prótacal maidir 
le Dul Chun Cinn Sóisialta le tabhairt isteach sna Conarthaí5;

- Comhshocrú um Fhorbairt Inbhuanaithe agus Dul Chun Cinn Sóisialta a ghlacadh 
chun spriocanna sóisialta agus inbhuanaithe a dhéanamh éigeantach mar chuid de chreat 
rialachais d’Eoraip shóisialta agus inbhuanaithe6.

2. Ina theannta sin, ba cheart don Aontas imeacht ón aontoilíocht agus bogadh i dtreo an 
nós imeachta reachtach speisialta chun cinnteoireacht a neartú agus gníomhaíocht an 
Aontais a chumasú i réimsí, go háirithe na cinn sin faoi shainchúram an Choiste EMPL 
ina bhfuil sé deacair nó dodhéanta faoi láthair, mar gheall ar fhorálacha cinnteoireachta 
ábhartha agus/nó raon feidhme na gConarthaí, agus ról na gcomhpháirtithe sóisialta á 
choimirciú agus á neartú go hiomlán agus lena n-áirítear clásal neamh-chúlchéimnithe7.

Mar a leagadh amach cheana féin i rúin ó Pharlaimint na hEorpa roimhe seo, ba cheart 

1 ‘Obair leantach ar an gComhdháil ar Thodhchaí na hEorpa’, rún ó Pharlaimint na hEorpa an 
4 Bealtaine 2022 maidir leis an obair leantach ar chonclúidí na Comhdhála ar Thodhchaí na hEorpa 
(2022/2648(RSP)), mír 13, aithris A.
2 Rún ó Pharlaimint na hEorpa an 9 Meitheamh 2022 maidir leis an iarraidh go ngairfí comhdháil chun 
athbhreithniú a dhéanamh ar na Conarthaí (2022/2705(RSP), mír 5
3  Rún ó Pharlaimint na hEorpa an 17 Nollaig 2020 maidir le hEoraip shóisialta láidir le haghaidh Aistrithe Córa 
(2020/2084(INI)) , mír 6
4 Rún ó Pharlaimint na hEorpa an 9 Meitheamh 2022 maidir leis an iarraidh go ngairfí comhdháil chun 
athbhreithniú a dhéanamh ar na Conarthaí (2022/2705(RSP)), mír 5
5  Rún ó Pharlaimint na hEorpa an 17 Nollaig 2020 maidir le hEoraip shóisialta láidir le haghaidh Aistrithe Córa 
(2020/2084(INI)), mír 6

go n-áireofaí an méid seo a leanas ar na huirlisí chuige sin:

- níos mó réimsí beartais shóisialta a thabhairt faoin bpróiseas cinnteoireachta trí 
thromlach cáilithe, go háirithe neamh-idirdhealú, cosaint shóisialta oibrithe (seachas 
cásanna trasteorann),eisiamh sóisialta a chomhrac, cosaint oibrithe ar foirceannadh a 
gconarthaí fostaíochta, ionadaíocht agus comhchosaint leasanna na n-oibrithe agus na 
bhfostóirí, chomh maith le coinníollacha fostaíochta do náisiúnaigh tríú tír atá ina 
gcónaí go dleathach san Aontas6; is féidir é sin a bhaint amach freisin trí úsáid a bhaint 
as na clásail passerelle7;

- páirt a thabhairt do Pharlaimint na hEorpa, ar comhchéim leis an gComhairle, i sainiú 
na dTreoirlínte Comhtháite um Fhorás agus um Fhostaíocht8, chun an chinnteoireacht 
dhaonlathach a neartú;

- modh an Chomhphobail a chur i bhfeidhm ar phróiseas an tSeimeastair, agus é a chur 
faoi réir comhaontú idir an Chomhairle agus Parlaimint na hEorpa9.

3. Chun a áirithiú go gcuirfear dlús leis an gcóineasú sóisialta aníos, ba cheart cistí an 
Aontais agus na huirlisí a forbraíodh mar fhreagairt ar na géarchéimeanna a bhí ann le 
déanaí a leithdháileadh agus a úsáid go cuí. Ba cheart sásra tiomnaithe freagartha ar 
ghéarchéimeanna a chruthú laistigh den chéad CAI eile, a bheidh le gníomhachtú i 
gcásanna éigeandála agus i gcás géarchéimeanna amach anseo. Níor cheart go rachadh 
maoiniú beartas fostaíochta agus sóisialta chun dochair do bheartais fhadtéarmacha 
infheistíochta eile, lena n-áirítear an beartas comhtháthaithe, a raibh ról ollmhór aige 
le linn géarchéimeanna a bhí ann le déanaí.

Gan dearmad a dhéanamh ar ghné na hinscne, tá sé ríthábhachtach a áirithiú go rachadh 
Cistí an Aontais chun tairbhe do na grúpaí go léir atá faoi mhíbhuntáiste, go háirithe 
daoine atá faoi mhíchumas, imircigh agus mionlaigh eitneacha (lena n-áirítear muintir 
na Romach), leanaí agus daoine óga nach bhfuil i mbun fostaíochta, oideachais, ná 
oiliúna (NEET), daoine gan dídean, tuismitheoirí aonair agus daoine aosta, ach gan a 
bheith teoranta dóibh.

Mar a leagadh amach cheana féin i rúin ó Pharlaimint na hEorpa roimhe seo, ba cheart 
go n-áireofaí an méid seo a leanas ar na huirlisí chuige sin:

- athbhreithniú a dhéanamh ar rialachas eacnamaíoch chun a áirithiú go mbeadh an 
ceartas sóisialta ar aon dul le hiomaíochas eacnamaíoch, agus go mbeadh folláine na 
ndaoine ina cuspóir le beartais eacnamaíocha10;

6  Ibid, mír 6
7  Rún ó Pharlaimint na hEorpa an13 Feabhra 2019 maidir le staid na díospóireachta ar Thodhchaí na hEorpa 
(2018/2094(INI)), mír 7
8  Rún reachtach ó Pharlaimint na hEorpa an 18 Deireadh Fómhair 2022 ar an togra le haghaidh cinneadh ón 
gComhairle maidir le treoirlínte le haghaidh bheartais fostaíochta na mBallstát (COM(2022)0241 – C9-
0199/2022 – 2022/0165(NLE)) (NLE), mír 3, rún ó Pharlaimint na hEorpa an 17 Nollaig 2020 maidir le hEoraip 
shóisialta láidir d’Aistrithe Córa (2020/2084(INI)), mír 6
9  Rún ó Pharlaimint na hEorpa an 17 Nollaig 2020 maidir le hEoraip shóisialta láidir le haghaidh Aistrithe Córa 
(2020/2084(INI)), míreanna 6, 19
10  Rún ó Pharlaimint na hEorpa an 17 Nollaig 2020 maidir le hEoraip shóisialta láidir le haghaidh Aistrithe Córa 
(2020/2084(INI)), míreanna 6, 19

- faireachán ar úsáid cistí, lena n-áirítear maoirseacht dhaonlathach ag an bParlaimint11;

- clásail éigeandála agus solúbthacht12;

- leibhéal méadaithe infheistíochta ón Aontas a chobhsú chun cóineasú aníos a chothú i 
réimse na mbeartas sóisialta13;

- pacáiste sealadach Eorpach maidir le hathléimneacht shóisialta14 lena ndéanfaí 
comhordú ar thacar beart agus modhanna chun córais leasa shóisialta agus cosanta 
sóisialta san Aontas a neartú, lena n-áirítear leanúint de SURE agus athmhaoiniú a 
dhéanamh air fad a leanfaidh iarmhairtí socheacnamaíocha chogadh na Rúise ar an 
Úcráin de thionchar diúltach a bheith acu ar mhargadh an tsaothair, agus ba cheart 
saoráid tarrthála sóisialta a bhunú le tacaíocht phoiblí mhéadaithe d’ionstraimí atá ann 
cheana agus atá dírithe ar na daoine is boichte inár sochaí15.

11  Rún ó Pharlaimint na hEorpa an 17 Nollaig 2020 ar Chreat Airgeadais Ilbhliantúil 2021-2027, an Comhaontú 
Idirinstitiúideach, Ionstraim Théarnaimh an Aontais agus an Rialachán maidir leis an Smacht Reachta 
(2020/2923(RSP)), mír 8
12  Rún ó Pharlaimint na hEorpa an 19 Bealtaine 2022 maidir leis na hiarmhairtí sóisialta agus eacnamaíocha atá 
ag cogadh na Rúise san Úcráin don Aontas – ag treisiú inniúlacht ghníomhaíochta an Aontais (2022/2653(RSP)), 
míreanna 34 agus 35
13  Ibid,  mír 12. 
14  Ibid, mír 24
15  Rún ó Pharlaimint na hEorpa an 19 Bealtaine 2022 maidir leis na hiarmhairtí sóisialta agus eacnamaíocha atá 
ag cogadh na Rúise san Úcráin don Aontas – ag treisiú inniúlacht ghníomhaíochta an Aontais (2022/2653(RSP)), 
mír 24.


